
Efíirfarandi er greinargerð BorgarQarðarhrepps, Fljótsdalshéraðs, Fljótsdalshrepps og 
Seyðisfjarðarkaupstaðar um ýiniss mál og verkeíni sem sveitarfélögin sameiginlega 
leggja mikla áherslu á. Vakin er athygli á viðaukum og ítarefhi þar sem farið er nánar 
ofan í einstaka þætti eftir atvikum.

Breyting á verklagi fjárlaganefndar
Sveitarfélögin hafa áður óskað efíir þvi að tekið yrði saman yfírlit um hvemig tilfærsla 
varð á úthlutun fjármuna við breytt vinnubrögð haustið 2011 a u k  greininga efíir greinum, 
landshlutum og byggðarlögum. Hér með er sú ósk ítrekuð.

Samgöngumál
Egilsstaðaflugvöllur
Egilsstaðaflugvöllur mun gegna veigamiklu hlutverki í íramtíðaruppbyggingu atvinnu- og 
menningarlífs á Austurlandi öllu. En til að svo megi verða e r  mikilvægt að efíirfarandi 
nái frain að ganga m.a.:

• Itrekaöar eru kröfur um að flughlÖð veröi stœkkuö til a ö  auka öryggi vallarins og 
notkun hans. Afar brýnt er að flugvöllurinn verði byggður upp þannig að hann 
uppfylli kröfur um þjónustustig vegna aukinnar umferðar sem annar augljós kostur 
sem millilandaflugvöllur og sem varaflugvöllur fyrir KeflavíkurflugvÖll. 
Mikilvægt er að mynduð verði opinber stefna um að opna nýja fluggátt inn í 
landið, og bjóða þannig upp á ódýrari valkost fyrir flugrekstraraðila en áhersla er 
lögð á í dag. Isavia, sem opinberu fyrirtæki, verði gert að vinna skipulega að 
þessum málum.

• Efla þ a r f markaössetningu flugvallarins meö það að m arhniöi aö auka umferð um 
völlinn. Mikilvægt er að áfram verði varið fjármagni til þessa verkefnis líkt og gert 
var gegnum Sóknaráætlun Austurlands.

• Byggt verði aukið svœði fyrir þyrlur við flugvöllinn. Þannig verði
Landhelgisgæslunni gert kleifí að staðsetja hluta af þyrlusveit sinni á 
Egilsstaðaflugvelli auk þess sem flugvöllurinn mun eiga þess kost að virka sem 
miðstöð þyrlusveita er þurfa að þjónusta ýmiskonar starfsemi norður og norðaustur 
af landinu, s.s. þjónustu við rannsóknir í tengslum við olíuleit, björgunarþjónustu 
við fiskiskipaflotann sem verulegan hluta ársins er staðsettur undan Austurlandi 
auk þess að opna möguleika á samstarfi gæslunnar við Færeyjar. Vegna þeirrar 
þróunar sem á sér stað á norðurslóðum með opnun siglingaleiða þar er
óhjákvæmilegt fyrir stjómvöld að horfa af mikilli alvöm til skipulagningar og
fyrirkomulags björgunannála á hafsvæðinu austur og norðaustur af Islandi og
einstakrar legu Egilsstaðarflugvallar og aðstæðna og flugskilyrða við hann í því 
sambandi.

Innanlandsflug
Vegna fjarlægðar við höfuðborgarsvæðið er innanlandsflugið Austurlandi ákaflega 
mikilvægt einkum fyrir þá sem þurfa að sækja þá opinberu þjónustu alla sem eingöngu er 
veitt á suðvestur homi landsins. Má með sanni segja að fyrir Austfírðinga sé um að ræða 
almenningssamgöngur í lofíi. í seinni tíð hafa gjöld og/eða skattar hækkað umtalsvert á 
innanlandsflugið. Það hlýtur að teljast fremur ósanngjörn skattlagning þegar horft er til 
þess hvemig uppbyggingu opinberrar þjónustu hefur verið háttað í landinu sem bitnar þá 
helst á þeim sem þurfa að sækja hana um lengstan veg. Því þarf að breyta meðal annars í 
því ljósi að almenningssamgöngur á landi em niðurgreiddar og því ætti þá ekki það sama 
að gilda um flugið. Einnig er bent á að hátt verð á innanlandsfluginu háir 
ferðaþjónustuaðilum á Austurlandi í markaðssetningu einkum hvað varðar vetrartímann. 
Tryggja þ a r f til frambúðar flug\>öll í Reykjavík sem áfram þjónar jafn vel 
innanlandsfluginu og verið hefur hingað til. Ríkið þarf að taka forystu í þeim efnum.

Fj arðarheiðargöng
Fjarðarheiðargöng eru á samgönguáætlun. í sumar hófst fyrsti áfangi rannsóknar með 
kjamabomnum í samræmi við rannsóknaráætlun Vegagerðarinnar. Afar brýnt er að 
áætluninni verði íram haldið og að nægt fjánnagn fáist til hennar. Við það verði miðað að 
framkvæmdir við þau geti hafist strax við verklok Norðfjarðarganga eða fyrr. Minnt er á 
að bæjarstjóm Seyðisfjarðar hefur ítrekað tekið fram að hún er tilbúin til viðræðna um að 
göngin verði að hluta f j á n n ö g n u ð  m e 5  veggjaldi til að flýta fyrir að af þessari 
bráðnauðsynlegu framkvæmd geti orðið sem fyrst. Það er nokkuð frábrugðið kröfum 
annars staðar frá um samgöngubætur þar sem veggjald hefur verið afsagt með öllu. Með 
Fjarðarheiðarðgöngum opnast möguleiki til að leggja hitaveitu frá Fljótsdalshéraði til 
Seyðisfjarðar.

Aðalfundur Sambands sveitarfélaga á Austurlandi sem haldinn var 19, og 20. september 
síðastliðinn sambvkkti einróma að leggja bunga áherslu á að næsta forgangsmál í 
iarðgangagerð hér á landi verði Sevðisfiarðarheiðargöng undir Fjarðarheiði og að í liós 
aðstæðna íbúa á Seyðisfirði i vegamálum að vetrinum væri brynt að liúka rannsóknum á 
Fiarðarheiði hið fvrsta.

Síðustu tveir vetur vom afar snjóþungir á Fjarðarheiði og stundum langvarandi ófærð og 
tíðar lokanir vegarins. Samgöngubætur með Seyðisfjarðargöngum undir Fjarðarheiði 
munu auka öryggi vegfarenda og íbúa Seyðisfjarðar. Þá munu þær stórauka möguleika 
íbúa á Austurlandi til sóknar í atvinnu og félagslegu tilliti. I skýrslu sem verkfræðistofan 
EFLA vann fyrir Vegagerðina í febrúar 2011 vegna hugsanlegra munnasvæða fyrir 
Fjarðarheiðargöng kemur greinilega íram að besta tenging byggðarlaganna á fjörðunum 
við Hérað yrði með göngum undir Fjarðarheiði.

Vegamál
Nokkur brýn verkefni í vegabótum liggja fyrir á Austurlandi sem em til þess fallin að 
styrkja stöðu atvinnulífs á svæðinu. Til skemmri tíma litið þarf að leggja áherslu á að 
strax verði ráðist í lagningu bundins slitlags á tengivegi innan sveitarfélaganna. Sýnt var 
fram á með úttekt sem unnin var á vegum sveitarfélagsins Fljótsdalshéraðs haustið 2008 
að það hefur setið eftir við uppbyggingu vegakerfisins. Þannig em enn um 180 km 
tengivega malarvegir en um þá fer umtalsverð umferð.

Sem dæmi má nefna að um helmingur leiðarinnar írá þjóðvegi 1 til Borgafjarðar er án 
bundins slitlags. Umferð til Borgarfjarðar hefur aukist jafnt og þétt á undanfömum ámm 
og er afleiðingin sú að malarvegimir halda engan vegin lengur. Lagfærðir vom 2.5 km 
2012 og em þá um 28 efíir.

Með því að ráðast í lagningu bundins slitlags á þessum vegum, eða hluta þeirra, má ná 
fram umtalsverðum spamaði í veghaldi, draga vemlega úr mengun og skapa 
jarðvinnuverktökum atvinnu. Þeir vegir sem um ræðir m.a. em Borgafjarðarvegur, 
Upphéraðsvegur um Fell, Hróarstunguvegur, Hlíðarvegur (stofnvegur), hluti Þjóðvegar 1 
um Skriðdal og hluti vegar í Skálanes í Seyðisfirði (auk brúar á Austdalsá).

Seyðisijarðarvegur um Fjarðarheiði liggur í um 600 m. y.s. á allt að 9 km. löngum kafla. 
Á honum er á köflum mikil snjósöfnun og sumstaðar umferð erfið og varasöm út af kófi. 
Að einhverju leyti er hægt er að draga úr hvoru tveggja með lagfæringum á veginum eða 
umhverfí hans. Hálkuvamir em mjög mikilvægar vegna þess hve umferð er mikil, meðal 
annars stórra bíla með tengivagna. Einnig er rétt að tilgreina sérstaklega tengingu 
Seyðisfjarðarvegar inn á Borgarfjarðarveg sem var gerð sem bráðabirgðavegur vegna 
óvissu um staðsetningu á brú á Eyvindará.

Mikilvægt er að hálkuvamir og vetrarþjónusta almennt á svæðinu verði efld til að greiða 
fyrir samgögnum innan þess sem og á fjallvegum er tengja Norður- og Austurland.

Ahersla er lögð á að fjármunum verði varið til framkvæmda við  veginn um Öxi og vísað 
til samþykktar aðalfundar SSA varðandi það mál:

„Aðalfundur SSA haldinn á Vopnafirði 19. og 20. september 2014 leggur þunga áherslu 
á að uppbyggingu heilsársvegar um Öxi verði flý tt  frá núverandi áætlun enda um 
forgangsverkefni að ræða. . .."

Lagarfljötsbrú
Lögð er áhersla á að gert verði ráð fyrir gerð nýrrar brúar yfir Lagarfljót á 
samgönguáætlun. Brúin var inni á fyrri áætlun en ekki er gert ráð fyrir henni í núverandi 
áætlun. Núverandi brú er að stofni til frá árinu 1905 og endumýjun hennar hefur verið á 
stefnuskránni í áratugi. Aukið vatnsmagn í Lagarfljóti og ísmyndun við brúnna hefur leitt 
af sér raunverulegar áhyggjur um að brúin geti við tilteknar aðstæður verið í hættu með 
alvarlegum afleiðingum, ekki síst þar sem vatnslagnir og rafmagns- og gagnakaplar liggja 
um brúna.

Hafnir
Itrekaðar eru kröfur um að fé til viðhalds hafna og sjóvarnarmannvirkja verði tryggt í 
Samgönguáætlun.

Hafnarmannvirki á Seyðisfirði
Vegna fjölgunar stórra skemmtiferðaskipa sem koma til hafnar á Seyðisfirði sem er 
árangur af markaðsstarfi undanfarinna ára þarf að huga að lengingu viðlegu við 
Strandabakka auk annarra framkvæmda þar þessu tengt (flotbryggja, ferjuhús o.fl.) auk 
framkvæmda við Bjólfsbakka (sjá nánar í meðfylgjandi greinargerð).

Fjarskipti
Lögð er áhersla á það sanngimismál að allir íbúar landsins hvort sem þeir búa í þéttbýli 
eða dreifbýli eigi kost á háhraðatengingum sem standast nútíma kröfur. Eftir lokun NMT- 
kerfisins eru fjarskiptamál í ólestri bæði á sjó og landi. A fiskimiðum Borgfirðinga ríkir 
sambandsleysi sunnan Glettings, á Fagradal, innst í Skriðdal og á vegi upp úr Jökuldal og 
af Vatnsskarði að Snotrunesi er ekki GSM-samband, þetta á einnig við bæina í Njarðvík. 
Ljósleiðari liggur til Borgarfjarðar en nýtist ekki. A Seyðisfirði þarf einnig að bæta 
flutningsgetu og koma á raunverulegri háhraðatengingu og sama á við um stóran hluta 
dreifbýlis á svæði sveitarfélaganna.

Fjarskiptasjóði var œtlað að leysa þessa þjónustu á svœðum þar sem ekki vœri 
fjárhagslega markaður fyrir þau fyrirtœki sem störfuðu á þessu sviði. Því miður urðu, 
alla vega í sumum tilvikum, fyrir valinu lausnir sem í raun voru úreltar þegar verið var 
að koma þeim upp. Við þessu þarf 'að bregðast og leysa með ásœttanlegum hœtti þannig 
að allir íbúar landsins sitji við sama borð hvað þetta atriði varðar.

Vísað er til samþykkta um samgöngumál frá nýafstöðnum landsþingi íslenskra 
sveitarfélaga og aðalfundi SSA varðandi framangreind mál til frekari glöggvunar.

Heilbrigðismál
ítrekað hefur athygli verið vakin á því að sanngjamt væri að leiðrétta viðmiðunarverð 
vegna byggingar hjúkrunarheimilis á Egilsstöðum. Bent hefur verið á að síðan að 
umrædd viðmið voru sett árið 2010 hefur vísitala byggingarkostnaðar hækkað um á þriðja

tug prósenta og að gildistaka nýrrar byggingarreglugerðar hafi orsakaða hækkun á 
byggingarkostnaði sem nemur um 9%.

Bygging hjúkiTinarheimila samkvæmt „leiguleiðinni“, svo kölluðu, var farin m.a. til að 
auðvelda ríkissjóði aðkomu að þessum verkefnum á tímum þegar að honum voru nokkrar 
skorður settar varðandi fjánnögnun á opinberum framkvæmdum. Vart getur það talist 
réttlætanlegt að einstök sveitarfélög verði látin gjalda fyrir það að hafa, í samstarfi við 
ríkissjóð, farið í nauðsynleg uppbyggingarverkefni á erfiðum tímum. Það er því 
sanngimismál að viðmið verði leiðrétt þannig að sveitarfélagið beri ekki hærri hlut í 
heildarkostnaði en sem nemur 15% (með hliðsjón af framkvæmd með hefðbundnum 
hætti, þ.e, ekki farin leiguleið).

Lögð er á það áhersla að staðið verði vörð um þá sjúkraþjónustu sem veitt hefur verið á 
vegum HSA. I tengslum við spamaðaraðgerðir stjómvalda undanfarin misseri hefur verið 
dregið úr þessari þjónustu á Egilsstöðum en mikilvægt er að þar verði haldið uppi 
ákveðinni gmnnþjónustu á þessum sviði m.a. með tilliti til öryggissjónarmiða. 
Oásættanlegt er að vita af dæmum um að fólki sern kemur í bráðaástandi til skoðunar í 
Egilsstaði að kvöldi sé sagt að fara heim að sofa þar sem stofnunin hafi ekki aðstæður til 
að leggja inn veikt fólk yfir nótt, meðan fylgst er með því. Einu skipti þó fólk eigi um 
langan veg heim að fara. Minnt er á ílugvÖllinn á Egilsstöðum og hve mikilvægt er að 
hægt sé að meðhöndla fólk til sjúkraflutnings með sem stystum viðbragðstíma og er 
nálægð við flugvöllinn þar mikilvægur hlekkur. -  Horft verði til þess að með sameiningu 
stofnana í HSA á sínum tíma var gripið til hagræðingaraðgerða að frumkvæði 
heimamanna og hefði verið eðlilegt að líta til þessa þegar ákvörðun um niðurskurð hefur 
verið tekin á undanfömum ámm.

Áhrifin hafa orðið þau að verulega hefur verið dregið úr þjónustu stofhunarinnar s.s. að 
ekki er lengur til staðar reglubundin læknisþjónusta á Borgarfirði en mánaðarlegum 
heimsóknum lækna frá HSA til Borgarfjarðar var hætt í janúar 2009. Þetta hefur haft í för 
ineð sér óhagræði og verulegan kostnað fyrir íbúa á Borgarfirði, og ýtir m.a. undir flótta 
eldri borgara úr heimabyggð.

Snúa þarf frá þeirri óhóflegu niðurskurðarkröfu sem beint hefur verið að 
Heilbrigðisstofnun Austurlands og frekar að styrkja hana. Það mun skila betri nýtingu 
fjámiuna fyrir heildina. I þvi sambandi er bent á mikilvægi heilabilunardeildar 
sjúkrahússins á Seyðisfirði sem þjónar öllu Austurlandi. Jafnframt þarf að endurskoða 
samstarf sjúkrahúsa á svæðinu í heild með hagsmuni notendanna að leiðarljósi t.d. með 
hliðsjón af því að draga úr ferðatíma og kostnaði vegna hans. Það er réttindamál að 
tilkostnaður íbúa hér við að sækja þessa þjónustu sé ekki meiri en íbúa 
höfuðborgarsvæðisins.

Menningar- og menntamál
Áríðandi er að Menntaskólanum á Egilsstöðum verði gert kleift að bjóða fram fjölbreytt 
nám og mæta ólíkum þörfum nemenda. Nýjustu áætlanir um framlög til skólans gera ráð 
fyrir töluverðri lækkun framlaga.

Athugasemd er gerð við áform um að úthýsa eldri nemendum úr framhaldsskólakerfinu. 
Þessi möguleiki á aukinni menntun verður að teljast sérstaklega mikilvægur á 
landsbyggðinni þar sem ekki er óalgengt að fólk fresti framhaldsskólanámi vegna 
kostnaðar og fjarlægðar við skóla og taki svo upp þráðinn á ný þegar aðstæður leyfa.

Áhersla er lögð á mikilvægi þess að stuðningur við námsfólk í formi dreifbýlisstyrkja 
verði aukinn

Framlög til Gunnarsstofhunar á Skriðuklaustri hafa ekki hækkað frá 2009, né hafa þau 
haldið í við verðlagsþróun og hamlar það starfsemi stofnunarinnar . Sambærilegar 
stofnanir annars staðar á landinu s.s. Snorrastofa og Gljúfrasteinn njóta mun hærri 
framlaga frá ríkinu. Skriðuklaustur, hús Gunnars Gunnarssonar skálds er einstök 
bygging á landsvísu og er ytra byrði hússins friðað. Stjóm  Gunnarsstofnunar hefur 
itrekað lýst yfir vilja við mennta-og menningarmálaráðuneytið að húseignir á 
Skriðuklaustri fari undir Fasteignir ríkisins. Lítt hefur þokast með það mál og árin líða 
án þess að samningar náist um það milli ráðuneyta. A meðan svo er þarf að taka fjármuni 
til viðhalds húsinu af mjög svo takmörkuðu rekstrarfé. Ahersla er lögð á að leitað verði 
leiða til að verða við óskum stjómar um að færa Skriðuklausturshúsið undir Fasteignir 
ríkisins og Gunnarsstofnun njóti jafnræðis við aðrar sambærilegar stofnanir i framlögum 
firá ríkinu. (sjá nánar fylgiskjöl)

Lögð er áhersla á mikilvægi landshlutabundinna samninga svo sem 
menningarsamninganna og sóknaráætlunar. Menningarsamningamir em skýrt dæmi um 
vel lukkaða stjómvaldsaðgerð þar sem ákvörðun um ráðstöfun fjármagns er færð út í 
hérað þar sem bæði staðháttarþekking og nauðsynleg fagmennska er til staðar til að 
tryggja giftusamlega afgreiðslu mála. Með vísan til þessa m.a. er æskilegt að halda áfram 
á þessari braut.

Landbúnaðarmál
Skógrækt
Frá 2006 hafa ríkisframlög til skógargeirans dregist saman um 60% en á sama tíma hafa 
ítrekað komið fram þær áherslur stjómvalda að æskilegt sé að leggja áherslu á 
uppbyggingu er tengist þessum geira. Nú er svo komið að stórir aðilar á Fljótsdalshéraði 
sem hafa gmndvallað afkomu sína á skógrækt em famir að horfa til annarra miða til að 
skapa starfsemi sinni gmndvöll eða munu jafnvel neyðast til að hætta starfsemi sem 
unnið hefur verið að uppbyggingu á svo ámm skiptir. Mikilvægt er að stutt verði við 
nytjaskógrækt með áþreifanlegum hætti og að áhersla verði lögð á að þróa aðferðir til að 
vinna verðmæti úr innlendum skógarafurðum og að hið opinbera veiti því stuðning að 
úrvinnslustöð viðar rísi á Héraði. Nauðsynlegt er að bregðast skjótt við svo að skógrækt 
geti orðið sú uppspretta atvinnutækifæra á miðausturlandi sem stefnt hefur verið að.

Þess er vænst að fjárlaganefnd beiti sér fyrir því að framlög til skógræktarmála 
verði aukin. 

Uppbygging ferðaþjónustu
Opinber fjárframlög til uppbyggingar á fjölsóttum ferðamannastöðum verði aukin þannig 
að koma megi í veg fyrir tjón á náttúru og ímynd ferðamannsins á Islandi beri skaða af 
(s.s. Hengifoss í Fljótsdal, Stómrð á mörkum Borgafjarðar og Fljótsdalshéraðs m.m.).

Vetrarferðamennska á Austurlandi
Skíðasvæðið i Stafdal hefur verið í mikilli uppbyggingu og er eitt skemmtilegasta 
skíðasvæði landsins. Svæðið hefur mikla möguleika til laða til sín ferðamenn. Nú er 
lokið uppsetningu skíðalyftu, sem áður var Héraðsmegin í Fjarðarheiði, yfir í Stafdal. 
Ráðgert er að auka afköst á lyftum með tæknilegum lausnum. Skíðasvæðið í Stafdal er þá 
orðið með fallhæð upp undir 350 metra og lyftulengd er rúmir 1600 metrar.

En mikið verk er enn óunnið til að treysta starfsemi og stöðugleika svæðisins. Framan af 
þessu ári áttu sér stað viðræður Fjarðabyggðar, Fljótsdalshéraðs og 
Seyðisfjarðarkaupstaðar við Mennta- og menningarmálaráðuneytið um fjármögnun 
uppbyggingaráætlunar og markaðssetningar VETRARÍÞRÓTTAMIÐSTÖÐVAR

AUSTURLANDS þ.e. svæðanna í Oddskarði og Stafdal. í sumar tilkynnti Mennta- og 
menningarmálaráðuneytið að það gæti ekki komið að flármögnun áætlunarinnar þar sem 
ráðuneytið hefði ekki yfir að ráða fjármunum til þess.

Mikilvægt er að hægt verði að halda áfram því uppbyggingarstarfí sem unnið hefur verið 
að undanfarin ár og er því lögð áhersla á að á f j á r l ö g u m  2015 verði varið til verkefnisins 
fjármunum sem nemi 10 millj. kr. Jafnframt verði mennta- og menningarmálaráðherra 
veitt heimild til að semja við sveitarfélögin um þátttöku ríkisins við að byggja 
skíðasvæðin upp þannig að það geti virkað sem það aðdráttarafl sem þarf til að treysta 
vetrarferðamennsku og atvinnulíf á Austurlandi.

Orkumál
Húshitun
Jöfnun húshitunarkostnaðar er eitt brýnasta hagsmunamál íbúa á köldum svæðum. 
Aðgerða í þeim efnum er beðið með óþreyju ekki síst vegna þess að bilið milli heitra og 
kaldra svæða hefur aukist á síðustu árum. Auk þess vofir enn frekari hækkun yfir. Þess er 
vænst að niðurgreiðslur vegna rafhitunar húsa á köldum svæðum verði auknar, og 
jafhframt því verði áfram leitað leiða til að minnka niðurgreiðslukostnað við húshitun 
með greiðslum úr opinberum sjóðum til átaksverkefna um bætta einangrun húsa, 
vannadælur, viðarkyndingar o.fl.

Aðgengi að orku til atvinnuuppbyggingar
Hvatt er til stuðnings við hugmyndir er miða að því að efla flutningskerfi raforku þannig 
að dreifigeta þess geri framtíðaratvinnuuppbyggingu á Austurlandi mögulega.

Skattar á raforkuframleiðslu
Með vísan til ályktana aðalfunda SSA og nýafstaðins landsfundar sambands islenskra 
sveitarfélaga er tekið undir þá skoðun m.a. að færa eigi skattkerfi orkuvinnslu í þá átt sem 
gerist í Noregi svo að sveitarfélög á áhrifasvæðum virkjana njóti beinna tekna af 
mannvirkjum og framleiðslu á raforku. Þess er vænst að þingmenn kjördæmisins styðji 
þessa kröfu Fljótsdalshéraðs og annarra sveitarfélaga i landinu.

Efling opinberra starfa
Eitt af þeim baráttumálum sem sveitarfélög á landsbyggðinni hafa barist fyrir um árabil 
er að viðhalda og efla opinber störf þar. Þessi barátta hefur skilað takmörkuðum árangri 
og því miður em nokkur dæmi um að stjómvöld vinni beinlínis gegn slíkri þróun. Slíkt 
gerist m.a. með því að nýta ekki þá þekkingu sem er til staðar í opinbemm stofnunum á 
landsbyggðinni en þess í stað em dæmi um að starfsmenn stofnana í höfuðborginni séu 
sendir landshorna á milli til að sinna verkefnum sem leysa má heima í héraði. Dæmi um 
slíkt er t.d. framkvæmd tollaeftirlits á svæðinu auk þess sem bent er á að HAUST 
(Heilbrigðiseftirlit Austurlands) getur sinnt stómm hluta þeirra efitirlitsverkefha sem sinnt 
er að sunnan í dag.

Embætti sýslumanna og lögreglustjóra
Lögð er áhersla á að staðið verði við fyrirheit um að efla hin nýju sýslumanns- og 
lögreglustjóraembætti með flutningi verkefna sem munar um og nýjum störfum eins og 
boðað var í kynningu innanríkisráðuneytisins á nýjum embættum sýslumanna og 
lögreglustjóra. Samkvæmt kynningum er sveitafélÖg hafa fengið nýlega er ljóst að mjög 
skortir á að þeir fjármunir sem ætlaðir eru til reksturs þessara embætta dugi til að halda 
uppi óbreyttri þjónustu, miðað við þjónustu fyrri embætta á Seyðisfirði og Eskifírði.

Þess er vænst að fjárlaganefnd beiti sér fyrir því að stjórnvöld efli starfsemi 
opinberra stofnana á Austurlandi með skilvirkni, þjóðarhag og eflingu atvinnulífs á 
svæðinu að leiðarljósi. Nefna má sérstaklega bæði Skógrækt ríkisins,

Umhverfisstofnun og Landgræðsluna í þessu sambandi. M ikilvægt er að starfsemi 
þessara stofnana verði ekki skert og hefur verið bent á leiðir til efla starfsemi þeirra, 
m.a. varðandi yfirstjórn og umsjón hreindýramála. Einnlg er lögð áhersla á að 
leitað verði leiða til að styrkja starfsemi fjarvinnsluverkefna á landsbyggðinni með 
því m.a. að útvista þangað þýðinga- og skráningaverkefnum höfuðstofnana ríkisins.

Refa- og minkaveiði
Mikilvægt er að framlög til refaveiða verði aukin verulega. Það sama gildir um veiðar á 
mink. Bent er á ótvíræð neikvæð áhrif fjölgunar refs á fuglalíf einkum rjúpu og mófugla. 
Áhersla er lögð á að tryggðar verði endurgreiðslur á virðisauka til sveitarfélaganna.

Þess er vænst að fulltrúar í fjárlaganefnd líti með skilningi til mikilvægis þess að 
fjármunum verði veitt til framangreindra mála.

Aö lokum vilja sveitarfélögin sem standa sameiginlega aö þessari greinargerö bjóöa 
fjárlaganefnd velkomna á svœöiö til aö kynna sér aöstœöur og  til frekari viörœöna um 
þau mál sem koma fram í henni.

F.h. Borgarfjarðarhrepps, Fljótsdalshrepps, Fljótsdalshéraðs og Seyðisfjarðarkaupsstaðar

Björn Ingimarsson 
Bæj arstjórí Fljótsdalshéraðs

Fylgiskjöl:
• Málefni Gunnarsstofiiunar og Skriðuklausturs -  Minnisblað 30.09.14
• Viðauki S eyði sfj arðark aupstað ar



MÁLEFNI GUNNARSSTOFNUNAR OG SKRIÐUKLAUSTURS 
- minnisblað fyrir þingmenn 30. september 2014 -

Áhersluatriði:
• Framlög til Gunnarsstofnunar hafa ekki hækkað frá 2009 né haldið í við 

verðlagsþróun og hamlar það starfsemi stofnunarinnar og að hún fylgi 
metnaðarfullri stefnu eftir.

• Framlög vantar til að koma húsakosti ríkisins á Skriðuklaustri undir 
Fasteignir ríkisins. Á meðan reynir Gunnarsstofnun að haida í horfinu með 
því að nýta hluta af rekstrarfé til að hús og umhverfi sé til sóma.

Stofnun Gunnars Gunnarssonar hefur nú haldið opnu menningarsetri i minningu skáldsins 
á Skriðuklaustri í 15 ár. Frá ársbyrjun 2008 hefur stofnunin verið rekin sem 
sjálfeignarstofnun á grundvelli laga nr. 19/1988, með stofnaðild mennta- og 
menningannálaráðuneytis, Háskóla íslands, Stofnunar Áma Magnússonar í íslenskum 
fræðum, Rithöfúndarsambands Islands og Þróunarfélags Austurlands, nú Austurbrú. 
Samningur var gerður við mennta- og menningar-málaráðuneyti, fyrst i mai 2009 og 
hljóðaði upp á 18,2 m.kr. I desember á síðasta ári var siðan gerður nýr samningur og 
hljóðar hann upp á sömu krónutölu en kveður á um að framlagið sé ákveðið í fjárlögum 
hvers árs. I fjárlagafrumvarpi fyrir árið 2015 er gert ráð 19 m.kr. framlagi til 
stofnunarinnar. Heildartekjur Gunnarsstofnunar árið 2013 námu 31,4 m.kr. sem þýðir að 
sértekjur voru um 43%.

Skriðuklaustur heimsækja um 40 þús. ferðamenn hvert ár enda er staðurinn kjamastaður í 
ferðaþjónustu á Austurlandi. Ekki greiða allir þessi gestir aðgangseyri inn á safnið en þeir 
njóta staðarins, fá upplýsingar um Gunnarshús, minjasvæði hins foma klausturs og kaupa 
sér jafnvel veitingar. Það skiptir því miklu máli að hús, lóð og minjasvæði líti sem best út 
og sé vel við haldið og staðarásýnd Skriðuklausturs sem höfuðbóls í eigu ríkisins sé 
eigandanum til sóma.

Gunnarsstofnun hefur lagt áherslu á að hafa opið frá byrjun maí og fram í seinni hluta 
september í mörg ár en flestir gestir koma auðvitað yfir tímabilið júní-ágúst. Með tilkomu 
Snæfellsstofú hefur heimsóknum á staðinn fjölgað og má búast við að svo verði áfram og 
þörf fyrir opnun allt árið vaxi vemlega á næstu ámm. Slíkt kallar á fleira starfsfólk á 
heilársgmnni heldur en einn forstöðumann.

Gunnarsstofnun hefúr markað sér stefnu fram til 2022 með ítarlegri aðgerðaáætlun. Ein 
lykilforsenda þess að hægt sé að þróa stofnunina áfram í samræmi við þessa stefnu er að 
losa þær skorður sem núverandi fjárhagur setur allri starfsemi. Forsenda þess að 
stofnunin geti aflað meiri sértekna er að hafa annan heilsársstarfsmann sem getur unnið 
þétt með forstöðumanni.

Stjóm Gunnarsstofnunar hefúr lýst yfir vilja við mennta- og menningarmálaráðuneyti að 
húseignir á Skriðuklaustri fari undir Fasteignir ríkisins. Hvert árið á fætur öðm liður án 
þess að samningar náist um það á milli ráðuneyta. Á meðan líður Önnur starfsemi 
Gunnarsstofnunar fyrir íjárskort þar sem verja þarf nokkmm milljónum á ári af rekstrarfé 
til að standa straum af kostnaði við eðlilegt viðhald og nauðsynlegar endurbætur.

Tekið saman a f  Skúla Birni Gunnarssyni forstöðumanni

Bæjarstjórn Seyðisfjarðar þakkar fjárlaganefnd fyrir að taka á móti fulltrúum kaupstaðarins á 
fund í október 2014.

Eftirfarandi er samantekt varðandi helstu atriða sem ekki koma fram í sameiginlegri greinargerð: 
Borgarfjarðar, Fljótsdalshéraðs, Fljótsdalshrepps og Seyðisfjarðarkaupstaðar vegna þeirra 
verkefna sem Bæjarstjórn Seyðisfjarðarkaupstaðar óskar eftir stuðningi nefndarinnar við.

Forsvarsmenn LungA-skólans, lýðháskóla á listasviði áforma að skólinn hefji starfsemi snemma á 
næsta ári. Minnt er á upplýsingar sem þingmönnum hafa þegar verið sendar um hann. Þá 
heimsótti þingflokkur Bjartrar framtíðar skólann fyrir skömmu og í því sambandi bent á að 
mikilvægi þess að þingmenn kynni sér starfsemi skólans af eigin raun. Hér er um að ræða 
einstakt tækifæri fyrir ríkið að sýna í verki stuðning við starfs og listtengda námsmöguleika og 
undirbúning fyrir t.d. nám við Listaháskóla íslands. Þess er óskað að fjárlaganefnd sjái til þess að 
skólinn komist inn á fjárlög. í ráðuneytinu hefur þessu verkefni verið ákaflega vel tekin enda 
samrýmist það vel hugmyndum og aukinn fjölbreytileika starfstengds náms.

Menníngarmál:

Seyðisfjarðarkaupstaður leggur mikið fjármagn til menningar, lista og safnamála, með því 
langmesta sem gerist miðað við íbúafjölda samanborið við önnur sveitarféiög. Má í því sambandi 
benda á Skaftfell, miðstöð myndlistar á Austurlandi. Auk þess er kaupstaðurinn að leggja mikla 
fjármuni í Tækniminjasafns Austurlands sem starfar á landsvísu og þjónar landshlutanum. 
Starfsemi þess hefur verið að dragast mikið saman vegna fjárskorts. Seyðisfjarðarkaupstaður er 
með mjög hátt hlutfall í fjármögnun þess. Um þessi mál þarf að nást samkomulag þar sem 
opinberir aðilar koma r enn meira að fjármögnun en verið hefur. Húsakostur 
Tækniminjasafnsins er mikill og Ijóst að honum verður ekki nægur sómi sýndur með því 
takmarkaða fé sem fæst til þess eins og horfir. Einnig er bent á listahátíðina LungA sem bærinn 
hefur verið að styrkja árlega með verulegum framlögum, þó nokkuð misjafnt sé milli ára.

Hú saa rfu rlnn - A 1 da mólabærinn:

Húsið að Hafnargötu 44, sem Ottó Wathne byggði 1894 þarf orðið nokkuð mikið viðhald, ásamt 
lóðinni. Húsið er í eigu Tækniminjasafns Austurlands og hýsir bæjarskrifstofurnar. Hluti af 
starfsemi Tækniminjasafn Austurlands er í húsinu eða sá hluti þess sem snýr að símanum.

Um er að ræða meðal annars Hafnargötu 38 Vélsmiðju Seyðisfjarðar áður Vélsmiðju Jóhanns 
Hanssonar byggt 1907, Hafnargötu 37 Angró byggt af Ottó Wathne árið 1881 og Hafnargötu 31 
Skipasmíðastöð Austfjarða áður nefnd Garðarshús, Fiskverkunarhús Svendsens byggt 1897 af 
norðmanninum Svendsen. Það þarf að gera verulegt átak þó ekki sé til annars en að verja þessi 
hús.

Húsið er friðað af menntamálaráðherra. Bæjarstjórn áformar að koma húsinu í upprunalegt horf 
að utan. Á árinu fékkst styrkur að upphæð kr. 400.000 frá Húsafriðunarnefnd til að vinna að 
undirbúningi og áætlunargerð fyrir uppgerð þess.

Sundhöllin er teiknuð af Guðjóni Samúelssyni og byggð 1945 til 1948. Fyrirhugað er að koma 
húsinu í upprunalegt horf og gera við það; en talsverðra viðgerða er þörf.

Þess má geto að tvær síðartöldu byggingarnar eru í miðbænum og mikilvægar í miðbæjarásýnd 
kaupstaðarins. Á Seyðisfirði eru mörg gömul hús og hefur allnokkuð óunnist við að gera þau upp 
bæði af hálfu kaupstaðarins, einstaklinga og annarra aðila og fengist til þess mikilvægur 
stuðningur Húsafriðunarsjóðs. Ljóst er þó að langt er í  land og þ ö rf  á verulegum opinberum 
stuðningi þó ekki sé til annars en að halda núverandi stöðu. Það er óvenju mikil byggð gamalla 
húsa og heilleg götumynd gamalla húsa á Seyðisfirði sem óhætt e r  að segja að hefur ótvirætt 
safnagildi ekki bara fyrir Seyðisfjörð heldur landið allt. Þvi er óskað eftir að nefndin íeggi til að i 
fjárlögum verði fjármálaráðherra heimilað að ganga til samninga v ið  Seyðisfjarðarkaupstað til 
t.d. til allt aðfimm ára um myndarlega þátttöku rikisins í endurgerð og varðveislu húsasafnsins á 
Seyðisfirði.

Sonigönrjumóh

Vegna fjölgunar stórra skemmtiferðaskipa sem koma til hafnar á Seyðisfirði sem er árangur af 
markaðsstarfi undanfarinna ára þarf að huga að lengingu viðlegu við Strandabakka sem er 170 
metra langur. Æskilegt væri að lengja hann að Smábátahöfn og koma jafnframt fyrir flotbryggju 
vegna báta. Þannig að ferjuhús og aðstaðan í því t.d upplýsingamiðstöð o.f.l. nýtist þeirri 
umferð. Þá þarf að fjölga fríholtum á Strandabakka, sem nú eru eingöngu sniðin að Norrænu, 
þannig að þau passi betur við stór skemmtiferðaskip. Unnið hefur verið að frumhönnun á 
lengingu Strandabakka og bættrar aðstöðu til móttöku farþega skemmtiferðaskipa.

Stálþil á Bjólfsbakka 150 m; ásamt köntum og þekju þarfnast orðið endurnýjunar og viðgerðar. 
Vegna vaxandi umferðar skemmtiferðaskipa er afar brýnt að viðhalda og endurbæta Bjólfsbakka 
til að viðhalda og mæta aukinni þörf fyrir viðlegurými hafnarinnar fyrir stór skip. Til lengri tíma 
litið og gangi áform um markaðssetningu hafnarinnar fyrir skemmtiferðaskip eftir verður þörf 
fyrir að lengja hann um a.m.k. 25 m.

Þessum verkefnum ásamt fieirum er lúta að viðhaldi og endurbótum Seyðisfjarðarhafnar hefur 
verið komið áframfæri við þá deild Vegagerðarinnar sem áður var Siglingastofnun íslands.

Lokaorö
Vegna samdráttar í atvinnulífi og fækkunar íbúa frá aldamótum þar sem mikill samdráttur í 
aflaheimildum vegur þungt hefur rekstur Seyðisfjarðarkaupstaðar erfiður á umliðnum árum. 
Bæjarstjórn hefur hagrætt allmikið í rekstri kaupstaðarins til að koma honum í jafnvægi og til að 
uppfylla fjárhagsleg viðmið nýrra sveitarstjórnarlaga. Það er Seyðfirðingum mikilvægt að fá 
stuðning við framangreind verkefni til að koma í veg fyrir áframhaldandi stöðnun. Fulltrúar 
kaupstaðarins eru reiðubúnir að veita frekari upplýsingar um framangreind mál verði eftir því 
óskað.

Seyðisfirði 15. október 2014

F.h. bæjarstjórnar Seyðisfjarðar, 
Vilhjálmur Jónsson bæjarstjóri

